
GOUVÈNÈ CUOMO SIYEN LWA KI OTORIZE KAMERA NAN ZÓN VITÈS LEKÓL 
NAN LONG ISLAND 

 

 

Gouvènè Andrew M. Cuomo jodia te vwayaje nna Bethpage High School pou siyen yon lwa ki otorize pou 

yo ajoute kamera nan zòn vitès lekòl yo nan konte Nassau ak Suffolk. Nouvo lwa pral amelyore sekirite 

timoun yo, pyeton ak chofè yo nan zòn lekòl yo nan ankouraje pou chofè yo vwayaje avèk prekosyon, 

ansanm avèk sipò efò aplikasyon lalwa pou diminye sou vyolatè yo ak prevni aksidan ki koze pa vitès. 

 

“Eta New York pa pral tolere chofè yo kap egzèse konpòtman neglijan epi mete lòt moun a risk– 

espesyalman nan zòn lekòl nou yo,”Gouvènè Cuomo te deklare. “Nan abilite Konte Nassau ak Suffolk 

pou enstale plizyè douzèn kamera vitès nan zòn lekòl yo, nap ede pou pwoteje elèv nou yo e finalman 

sove lavi. Sa ta dwe voye yon mesaj bay tout chofè yo – ralanti epi obeyi vitès limit la, espesyalman lè 

yap pase bò kote yon lekòl.” 

 

Ko-lidè Majorite Sena Jeff Klein te deklare, “ Lwa sa a se yon viktwa enòm pou paran ak elèv yo nan alafwa 

Vil New York ak Long Island. Nou konnen lè chofè yo konnen yo ka kenbe yo, yap ralanti. Sa gen yon 

enpòtans kapital nan zòn lekòl, kote menm senk mil alè ka fè yon diferans ant lavi ak lanmò yon timoun. M 

aplodi Gouvènè Cuomo ak kòlèg mwen yo nan Sena a ak Asanble a pou apwobasyon lwa pou sove lavi sa.” 

 

Prezidan Asanble a Sheldon Silver te deklare, “Nou dwe fè tout sa nou kapab pou kenbe lari nou yo 

ansekirite ke posib ak anpeche pou timoun nou yo blese pa chofè neglijan yo. Kamera vitès yo kapab ede 

nou frennen kondwit iresponsab nan zòn lekòl yo epi rann li pi ansekirite pou timoun nou yo vwayaje ale 

ak soti lekòl. Asanble a te goumen anpil pandan sesyon sa pou pote zouti trafik ki itil nan kèk zòn lekòl ki 

pi okipe ak danjere, e mwen kontan paske Gouvènè a kounye a ap siyen l an lwa.” 

 

Egzekitif Konte Nassau Ed Mangano te deklare, “Yon rapò sekirite zòn lekòl endike 200 otomobilis pou 

chak èdtan depase limit ki afiche a pa 25 mph. Mwen remèsye Gouvènè Cuomo paske li te apwouve 

pwogram pilòt sa kòm lap pwoteje timoun nou yo epi sèvi tankou yon mesaj enpòtan a otomobilis yo ki 

egzèse swen nan zòn lekòl nou yo.” 

Egzekitif Konte Sufflolk Steve Bellone te deklare, “Pa gen eskiz pou eksè vitès nan yon zòn lekòl pandan 

lè lekòl e kamera vitès yo te gen enpak nan ralanti chofè yo. Lwa sa pral ede nan nou zouti pou amelyore 

sekirite ozanviwon lekòl nou yo lè elèv yo prezan, e Mwen aplodi Gouvènè Cuomo paske li te mete 

eleman sa a nan bidjè li a.” 

 

Nouvo lwa a otorize konte Nassau ak Suffolk pou etabli yon pwogram pilòt avèk kamera vitès nan zòn 

vitès lekòl yo- youn pou chak distri lekòl -pou anrejistre vyolasyon vitès jan yo rive, san li pa bezwen pou 

yon ofisye polis prezan sou sèn lan. Sa a pral pèmèt pou yo plase kamera vitès yo jiska 69 zòn vitès lekòl 

nan konte Suffolk e nan jiska 56 zòn vitès lekòl nan konte Nassau. Anplis, nouvo lwa elaji kantite zòn 

vitès lekòl yo kote Vil New York ap otorize pou itilize kamera vitès pa yon adisyonèl 120, pou yon total 

140. 

 

Done yo te montre si yon machin ap vwayaje nan 40 kilomèt frape yon timoun, gen yon 70% chans ke 

timoun sa pral mouri, men si yon machin frape yon timoun a 30 kilomèt, gen yon 80% chans ke timoun 

sa ap siviv. Aplike kamera vitès nan zòn lekòl yo pral yon sipleman a prezans polis nan lari yo pou kenbe 

vyolasyon vitès ak prevni aksidan ogmante nan vitès. Prezans ranfòsman kamera vitès yo pral ankouraje 

tou chofè yo pou kondwi avèk prekosyon nan zòn vitès lekòl yo, amelyore sekirite timoun yo, pyeton 

ansanm avèk chofè yo. 

 

Nouvo lwa a ap anvigè nan trant jou.  

